
POLITIKKUR

Tingið má 
arbeiða 
nakrar 

eyka dagar

Árni Gregersen

Løgtingið hevur vanliga 
einar 100 arbeiðsdagar 
um árið.

Tingformaðurin ætl­
aði at enda hesa tingset­
una heldur fyrr, tí klæd­
ningurin á tinghúsinum 
skal skiftast.

Tí hevði hann sett sær 
fyri, at tingið skuldi fara 
til hús eftir tingfundin í 
morgin.

Men tað sær ikki út til 
at fara at henda.

– Tað liggur ikki longur 
í mínum hondum, tí skal 
alt ígjøgnum í tinginum, 
sum samgongan og ting­
fólk ætla, so er neyðugt 
at víkja frá tíðarfreistum 
og tað er bert tingið sjálvt, 
sum kann gera tað, sigur 
Páll á Reynatúgvu, ting­
formaður.

15 mál eru á skrá í 
morgin og millum teirra 2. 
viðgerð av lógaruppskot­
inum um at geva sam­
kyndum loyvi at giftast 
borgarliga.

Verður málið samtykt 
við 2. viðgerð, so er neyð­
ugt at víkja frá tíðar­
freistini, skal tað endaliga 
avgreiðast frá tinginum í 
hesi tingsetuni.

Reglurnar eru soleiðis, 

at verða uppskot ikki end­
aliga samtykt, so fella tey 
burtur og mugu takast 
uppaftur í nýggjari ting­
setu.

Fleiri uppskot liggja 
í nevndum og sambært 
skránni, so eru tað fleiri 
nevndir, sum ikki hava 
fund í morgin. Skráin 
sigur, at tað bert eru rætt­
arnevndin og fíggjar­
nevndin, sum hava fund 
í morgin.

Millum annað er upp­
skotið um eina nýggja 
kommunala vallóg ikki 
enn viðgjørt í nakrari 
nevnd.

Tað er eitt stórt mál, 
sum skal hava drúgva 
viðgerð. Tað stendur á 
skránni hjá rættarnevnd­
ini, men eftir øllum at 
døma so skulu fleiri fólk 
kallast inn fyri at hoyrast 
um hetta stóra mál.

Neyvan klárar rættar­
nevndin at fáa hetta gjørt 
í morgin.

– Nei eg vænti vit 
mugu leingja tingsetuna. 
Um tað verður ein ella 
fleiri dagar, kunnu vit 
bert  gita um, sigur Páll á 
Reynatúgvu, tingformað­
ur.

Dagurin í morgin verður 
neyvan seinasti arbeiðsdagurin 

í hesi tingsetuni

FRÍDAGARNIR ÓRÓGVA
ARBEIÐIÐ Í TINGINUM

Jógvan Fríðriksson, bispur, er vorðin ein stórur partur 
av viðgerðini av broytingunum í hjúnabandslógini

á kirkjuna. Verður farið inn í 
hjúnabandslógina, so slepp­
ur kirkjan ikki undan. 

– Og tað er eisini sjón fyri 
søgn, um vit hyggja rundan 
um okkum til tey londini, 
sum hava lóggivið á henda 
hátt – nú síðst í Noregi, har 
hetta málið hevur skapt eitt 
øgiligt stríð í tí norsku kirkj­
uni. Minnilutin vónar ikki, 
at tað sama fer at henda 
her hjá okkum, men verður 
hetta uppskotið samtykt, er 
stórur vandi fyri hesum.

Minnilutin sigur seg eis­
ini undrast stórliga á, at 
samstundis sum samgongan 
arbeiðir við at yvirtaka 
familju og arvarætt, so ar­
beiða samgongutinglimir  
við at broyta danskar lógir, 
sum skulu yvirtakast í 
næstum. 

– Spurningurin er, hví 
ikki verðuir bíðað til økið er 
yvirtikið, skrivar minnilutin 
í trivnaðarnevndini.

Bispur partur 
av málinum
Ovasti leiðarin fyri før­
oysku fólkakirkjuna, er 
vorðin ein partur av mál­
inum um samkynd skulu 
kunna giftast borgarliga. 
Fleiri ferðir hevur hann 
fingið spurningar – serliga 
um hvat kirkjan heldur um, 
at lóggivið verður inn um 
kirkjugátt.

Men frá limum í trivn­
aðarnevndini hevur hann 
eisini fingið ein meira teo­
logiskan spurning. Limir 
í trivnaðarnevndini vildu 
hava at vita frá bispi, hvat 
Guds orð veit  at siga okkum 

um, at tvey av samakyni liva 
á sama hátt, sum tvey av 
hvør sínum kyni.

Bispur hevur tilvitað valt 
at svara hesum spurningi 
óbeinleiðis og vísir til ta 
jaligu og burðardyggu um­
talu, ið hjúnabandið millum 
mann og kvinnu hev-ur í 
skrftini og harvið í kirkju­
ligum høpi.

Onki avgjørt enn
Enn er sostatt onki endaligt 
um málið verður samtykt 
ella um tað fellur.

Samgongan hevur 16 
tingfólk umfram Sonju 
Jógvansdóttir, uttanflokka, 
sum sjálv er ein av upp­
skotsstillarunum av hesum 
uppskoti.

Eftir tí, so sær út til, 
at málið verður samtykt, 

møguliga við einari gildis­
komu 1. desember ella tá 
ið broytingar eru gjørdar í 
donsku lógini, grein 14,  stk. 
2.

Men tey, sum hava verið 
ivasom hava kortini ikki enn 
boðað frá, at tey fara at taka 
undir við málinum.

Í andstøðuni eru eisini 
onkur tingfólk, sum vilja 
taka undir við málinum, 
men í politikki er tað vanliga 
soleiðis, at andstøðan 
ikki hjálpir samgonguni, 
stendur á at fáa nóg nógvar 
atkvøður til eitt uppskot.

So umframt at vera eitt 
etiskt mál fyri flestu ting­
fólk, so er eisini talan um 
stríð millum andstøðu og 
samgongu.


